Lesley Griffiths AC/AM ( rf
Gweinidog yr Amgylchedd, Ynni a Materion Gwledig \/

Minister for Environment, Energy and Rural Affairs J/)
Llywodraeth Cymru
Eich cyf/Yourref  ER Welsh Government

Ein cyf/Our ref LG/05808/19

Annwen Hughes
Cadeirydd y Cyngor
Cyngor Gwynedd

eirianroberts3@gwynedd.llyw.cymru

/ Mai 2019

A Hughdo

Iﬁzh am eich Ilyt yr dydlsh\ 16 Ebrill, ynghylgh y cynnig a fabwySIadwyd mewn cyfarfod
diweddar o r Gwynedd i ddatgan Hinsawdd ac i ymdrechu am ddyfodol di-
garbon.

Ar ran Llywodraeth Cymru, datganiais argyfwng hinsawdd yng Nghymru ar 29 Ebrill. Yn
dilyn dadl yn y Senedd, pleidleisiodd Aelodau'r Cynulliad i ddatgan argyfwng hinsawdd ar 1
Mai. Rhaid inni nawr ddefnyddio'r cyfle hwn i gymryd camau mentrus, yn unigol ac ar y cyd,
ac mae'r sector cyhoeddus mewn sefylifa dda i arwain y ffordd.

Ar 21 Mawrth cyhoeddodd Llywodraeth Cymru Ffyniant i Bawb: Cymru Carbon Isel, sef y
cynllun sy'n disgrifio sut y byddwn yn cyflawni ein cyllideb garbon gyntaf (2016-2020) ac yn
pennu'r cyfeiriad tuag at ein targed hirdymor. Mae'r Cynllun yn disgrifio 100 o bolisiau a
chynigion sydd wedi'u rhannu yn 6l portffolio. Maent oll yn tystio i ymrwymiad y Cabinet i
gyflymu'r broses o drosglwyddo i economi carbon isel o fewn y blynyddoedd nesaf.

Er mwyn cyrraedd ein targedau datgarboneiddio uchelgeisiol, bydd angen llawer o
arweinyddiaeth, cydweithio &'n partneriaid a chynnwys cymdeithas ac ae’r cynllun yn
cydnabod rél arweinyddiaeth y Sector Cyhoeddus i ysgogi datgarboneiddio. Mae'r cynllun
yn amlygu'r ymrwymiad a gyhoeddais yn 2017 ar gyfer sector cyhoeddus carbon niwtral yng
Nghymru erbyn 2030, ac yn awgrymu rhai polisiau a chynigion i ddechrau ar y daith honno.

Mae'n galonogol iawn bod Cyngor Gwynedd yn cymryd effeithiau negyddol y newid yn yr
hinsawdd o ddifrif ac eich bod yn benderfynol o gymryd camau i leihau eich allyriadau.

Rwy'n eich annog i fanteisio i'r eithaf ar y gwasanaethau cymorth presennol sydd ar gael i
chi drwy Wasanaeth Ynni Llywodraeth Cymru a'r cyllid di-log a ddarparwn ar gyfer
gweithredu mesurau cost-effeithiol.

Rwyf wedi ymrwymo i weithio gyda phartneriaid ar draws y Sector Cyhoeddus i archwilio
cyfleoedd a sbarduno gweithredau ar y lefel lleol, rhanbarthol a Cymru gyfan fel y bo'n
briodol. Mae fy swyddogion ar gael i drafod eich cynlluniau i leihau allyriadau gyda chi ac i
ystyried sut y gallem gydweithio i sicrhau Gwynedd ddi-garbon.

